ՏԵՂԵԿԱՆՔ
<<Հայաստանի Հանրապետության կառավարության 2017 թվականի մայիսի 4-ի N 461-Ա որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի հիմնավորման վերաբերյալ
1. Անհրաժեշտությունը` <<Հայաստանի Հանրապետության կառավարության 2017 թվականի մայիսի 4-ի N 461-Ա որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունումը պայմանավորված է հողերի ոռոգման ջրապահովության դեֆիցիտը մեղմելու/ջրապահովվածությունը բարձրացնելու անհրաժեշտությամբ: 
2. Ընթացիկ իրավիճակը և խնդիրները` 
Սևան-Հրազդան դերիվացիոն համակարգից սնվող ոռոգման համակարգերի իշխման տակ գտնվող ոռոգելի շուրջ 39 հազ հա հողատարածքների համար ոռոգման ջրաղբյուր են հանդիսանում Ապարանի, Ազատի, Մարմարիկի ջրամբարները և Հրազդան գետը, որոնցում ս.թ. հուլիսի 20-ի դրությամբ ջրառաջարկը նախորդ տարվա նկատմամբ պակաս է 67 մլն մ3-ով, այդ թվում՝ նշված ջրամբարներում՝ 17 մլն մ3-ով, իսկ Հրազդան գետում՝ շուրջ 50 մլն մ3-ով: 
Ախուրյան-Արաքս համակարգի իշխման տակ գտնվող շուրջ 35 հազ հա հողատարածքների համար ոռոգման ջրաղբյուր են հանդիսանում Ախուրյանի և Արփի լճի ջրամբարները, որոնցում ս.թ. հուլիսի 20-ի դրությամբ ջրառաջարկը նախորդ տարվա նկատմամբ հայկական կողմի համար պակաս է շուրջ 135 մլն մ3-ով:
Չոր եղանակով և գետերի սակավաջրությամբ պայմանավորված, Սևանա լճից ոռոգման նպատակով ջրբացթողումները 2017 թվականին սկսվել են մայիսի 7–ից (նախորդ տարի սկսվել է հունիսի 7-ից): Ս.թ. ուլիսի 20-ի դրությամբ Սևանա լճից բաց է թողնվել շուրջ 138 մլն մ3 ջուր՝ նախորդ տարվա նույն օրվա համեմատությամբ շուրջ 71 մլն մ3-ով ավել: 

Միաժամանակ, համաձայն ՀՀ արտակարգ իրավիճակների նախարարության <<Հիդրոօդերևութաբանության և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից տրամադրված տեղեկատվության, 2017 թվականին գրանցվել է գետերի շուրջ 20%-ով պակաս ջրատվություն 2016 թվականի համեմատ:  

3. Տվյալ բնագավառում իրականացվող քաղաքականությունը` 
Ոռոգման ջրի առաջացած դեֆիցիտը մեղմելու նպատակով ՀՀ ԷԵԲՊՆ ջրային տնտեսության պետական կոմիտեն նախաձեռնել է լճից լրացուցիչ 100 մլն մ3 ջրի (բացի օրենքով սահմանված մինչև 170 մլն մ3-ը) բացթողումների իրականացման օրենսդրական փոփոխություն, որն էլ ՀՀ Ագային ժողովում ս.թ. հուլիսի 6-ին ընդունվել է:

3. Կարգավորման նպատակը և բնույթը` ջրային օբյեկտներից հնարավոր ջրառի տարբերության չափով պահանջարկի բավարարում:
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների  նախարարության ջրային տնտեսության պետական կոմիտեի աշխատակազմի կողմից: 

5. Ակնկալվող արդյունքը` Ոռոգելի հողերին մատակարարվող ոռոգման ջրի դեֆիցիտի մեղմում՝ Սևանա լճի ակտիվ ջրատվության չափաքանակի շրջանակում:
ՀՀ էներգետիկ ենթակառուցվածքների և բնական պաշարների նախարարության
ջրային տնտեսության պետական կոմիտե
